
Seniors I : 3 wichteg Punkten geent den Oofstieg 

  

No eener turbulenter Woch beim Orania, mam Recktrëtt vum Trainer Joao Perreira, konnt eis 

1.Equipe gëster trotzallem en goud Prestatiunn oofginn. 

 Den Interimstrainerduo Dany Timoteo an Carlos Saraiva haaten also net vill Zeit fir d'Equipe 

anzesteelen. Vis-à-vis vum Beggen-Match waren de Patrick, Christian a Nels awer rem an der 

Equipe. Den Dany T. selwer ass als Ousseverteidiger opgelaaf well den Andy Mesen 

geelgespoort war. 

Déi ischt 20-25 Minutte vum Match së kloor fir déi Mierscher gewees. Su war et dann och an 

der 16. Minutt den 0-1 nodeems mir de Ball op der rechtser Seit vertändelt haaten.  

Mat der weiderer Spilldauer kruuten eis Jungen ëmmer mi Sëcherheet. De Christian konnt 

mat seinem Koopball dann an der 32. Minutt fir den 1-1 suergen. Bis dohin haate mir just ee 

Schoss iiwer de Goal ze verzeechnen. 

10 Minutte nom Pausentéi konnt den FC Marisca rem den aalen Ecart hersteelen. En Flank 

vun der linker Seit guff mustergültig an den Filet agenetzt.  

Wee gemeent hott eis Equipe giff sëch lo goe lossen deen guff eppes besseres beléiert. 

Nëmmen 3 Minutte mi spidd war et de Nels deen ëm Verteidiger de Ball konnt oofhollen. 

Dësen wosst sëch just noch mat "Trikotzéien" ze hëllefen su dass dem Arbiter Heinen J. 

nëmmen de Pëff op 11m iiwrig bliiwen ass. Den Dan Zanon konnt deen eiskaal zum 2-2 

verwandelen. 

120 Sekunne mi spidd (60 Min), dee nächsten Ugrëff vum Orania, en hiige Ball guff vum 

Christian op den Tom Pinto verlängert an dësse konnt drëchen vun +-10m vun hallef rechts 

mat Hëllef vum Poteau an de laangen Eeck treffen.  

De Match war also gedriet an eis Spiller waren dës Kéier konzentriert bis zum Schluss. Déi 

leetzt hallef Stonn ass deene Mierscher nët méi allzevill agefaal. Si ware just nooch op 

Standards geféierlich. E Freistuus vum Richard bleift och nooch ze ernimmen, deen am 

Winkel ageschloen heet wann de Keeper nët nooch en Hand dotëscht kriit heet. 

Am grusse Ganzen en verdéinte Victoire. 

 

 

 

 



 

Drei Matcher bleiwe nooch ze spillen a vu que dass mir just 3 Punkten Avance op 

d'Barrageplaz ( Kehlen ) honn, bleift et spannend bis zum Schluss. 

De Restprogramm : 

9.Plaz Miersch mat 24 Pkt -6 Goaler : Wentger, Bissen, Bastenduerf 

10.Plaz Veinen 24 Pkt -15 Goaler : Luerentzweiler, Schieren, Wentger 

11.Plaz Stengefort 21 Pkt -15 Goaler : Kehlen, Harel, Walfer 

12.Plaz Kehlen 21 Pkt -15 Goaler : Norden, Stengefort, Béiwen, Schieren 

13.Plaz Béiwen 19 Pkt -24 Goaler: Schieren, Kehlen, Harel 

14.Plaz Harel 16 Pkt -32 Goaler : Norden, Stengefort, Béiwen 

  

Allez Orania 

 


